
பி⁴க்ஷுகோபநிஷத் 63

பி⁴க்ஷூணாம் படலம் யத்ர விஶ்ராந்திமக³மத்ஸதா³ ।
தந்த்ரைபத³ம் ப்³ரஹ்மதத்த்வம் ப்³ரஹ்மமாத்ரம் கரோது மாம் ॥
ௐ பூர்ணமத:³ பூர்ணமித³ம்
பூர்ணாத் பூர்ணமுத³ச்யதே ।
பூர்ணஸ்ய பூர்ணமாதா³ய
பூர்ணமேவாவஶிஷ்யதே ॥
ௐ ஶாந்தி: ஶாந்தி: ஶாந்தி:॥
ௐ அத² பி⁴க்ஷூணாம் மோக்ஷார்தி²நாம்
குடீசகப³ஹூத³கஹம்ஸபரமஹம்ஸாஶ்வேதி சத்வார: ।
குடீசகா நாம கௌ³தமப⁴ரத்³வாஜயாஜ்ஞவல்க்யவஸிஷ்ட -

ப்ரப்⁴ரு’தயோऽஷ்டௌ க்³ராஸாம்ஶ்வரந்தோ
யோக³மார்கே³ மோக்ஷமேவ ப்ரார்த²யந்தே ।
அத² ப³ஹூத³கா நாம த்ரித³ண்ட³கமண்ட³லுஶிகா² -
யஜ்ஞோபவீதகாஷாயவஸ்த்ரதா⁴ரிணோ
ப்³ரஹ்மர்ஷிக்³ரு’ஹே மது⁴மாம்ஸம் வர்ஜயித்வாஷ்டௌ
க்³ராஸாந்பை⁴க்ஷாசரணம் க்ரு’த்வா
யோக³மார்கே³ மோக்ஷமேவ ப்ரார்த²யந்தே ।
அத²ஹம்ஸா நாம க்³ராம ஏகராத்ரம் நக³ரே பஞ்சராத்ரம்
க்ஷேத்ரே ஸப்தராத்ரம் தது³பரி ந வஸேயு: ।
கோ³மூத்ரகோ³மயாஹாரிணோ நித்யம் சாந்த்³ராயணபராயணா
யோக³மார்கே³ மோக்ஷமேவ ப்ரார்த²யந்தே ।
அத² பரமஹம்ஸா நாம ஸம்வர்தகாருணிஶ்வேதகேதுஜட³ப⁴ரத -

த³த்தாத்ரேயஶுகவாமதே³வஹாரீதகப்ரப்⁴ரு’தயோऽஷ்டௌ
க்³ராஸாம்ஶ்வரந்தோ
யோக³மார்கே³ மோக்ஷமேவ ப்ரார்த²யந்தே ।

வ்ரு’க்ஷமூலே ஶூந்யக்³ரு’ஹே ஶ்மஶாநவாஸிநோ வா
ஸாம்ப³ரா வா தி³க³ம்ப³ரா வா ।
ந தேஷாம் த⁴ர்மாத⁴ர்மௌ லாபா⁴லாபௌ⁴
ஶுத்³தா⁴ஶுத்³தௌ⁴ த்³வைதவர்ஜிதா ஸமலோஷ்டாஶ்மகாஞ்சநா:
ஸர்வவர்ணேஷு பை⁴க்ஷாசரணம் க்ரு’த்வா ஸர்வத்ராத்மைவேதி பஶ்யந்தி ।
அத² ஜாதரூபத⁴ரா நிர்த்³வந்த்³வா நிஷ்பரிக்³ரஹா:
ஶுக்லத்⁴யாநபராயணா ஆத்மநிஷ்டா: ப்ராணஸந்தா⁴ரணார்தே²
யதோ²க்தகாலே பை⁴க்ஷமாசரந்த: ஶூந்யாகா³ரதே³வக்³ரு’ஹ -

த்ரு’ணகூடவல்மீகவ்ரு’க்ஷமூலகுலாலஶாலாக்³நிஹோத்ரஶாலாநதீ³புலிந -

கி³ரிகந்த³ரகுஹரகோடரநிர்ஜ²ரஸ்த²ண்டி³லே தத்ர ப்³ரஹ்மமார்கே³
ஸம்யக்ஸம்பந்நா: ஶுத்³த⁴மாநஸா: பரமஹம்ஸாசரணேந
ஸம்ந்யாஸேந தே³ஹத்யாக³ம் குர்வந்தி தே பரமஹம்ஸா நாமேத்யுபநிஷத் ॥
ௐ பூர்ணமத:³ பூர்ணமித³ம்
பூர்ணாத் பூர்ணமுத³ச்யதே ।
பூர்ணஸ்ய பூர்ணமாதா³ய
பூர்ணமேவாவஶிஷ்யதே ॥
ௐ ஶாந்தி: ஶாந்தி: ஶாந்தி:॥
இதி பி⁴க்ஷுகோபநிஷத்ஸமாப்தா ॥

